
Магьарамдхуьре республикадин «Самурдин зул» сувар кьиле фена. Адан гьакъиндай
материал 2-3- чинрай кlелиз жеда.

 ГЬАХЪ-ГЬИСАБДИН
      ЗАСЕДАНИЕ

   20I4- ЙИСАН  29-октябрдиз   рай-
администрациядин  заседанийрин  зал-
да  Магьарамдхуьруьн  райондин  жегь-
илрин  парламентдин  нубатдин  засе-
дание кьиле  фена.

  Заседание  сифте  гаф  рахуналди
жегьилрин парламентдин  председатель
Эдуард  Балабекова  ачухна ва кьиле
тухвана.

  Заседаниедин  иштиракчийри  му-
ниципальный  райондин жегьилрин  пар-
ламентди 20I2-20I4-йисара  тухвай
кIвалахдин  гьакъиндай  Э.Балабекован
гьахъ-гьисабдин докладдихъ яб  акал-
на ва жегьилрин  парламентди  тухвай
кIвалахдиз  рази  жедай къимет гана.

       ОБЩЕСТВЕННЫЙ
  ПРИЕМНИДА КЬАБУЛУН

2014- ЙИСАН 1- де-
кабрдиз сятдин 11-далай
сятдин 13-далди «Магьа-
рамдхуьруьн район» му-
ниципальный райондин
кьил Агьмедов Фарид За-
гьидиновича муници-
пальный райондин адми-
нистрациядин дараматда
авай Вирироссиядин по-
литический «Сад тир
Россия» партиядин об-
щественный приемнида
районэгьлияр кьабулда.

   30- НОЯБРЬ

Тавазивал багъишзавай,
Балайрин рагъ, диде зи.
Ширин лайлай ахмишзавай,
Кlвалин чирагъ, диде зи.

Къуй ви кьилел бахтунин рагъ
Алаз хьурай, диде чан.
Ви далудихъ архайрин дагъ
Галаз хьурай, диде чан.
                                   АЛУВАН.

2I-НОЯБРДИЗ  Магьарамдхуьре  Россиядин

халкьарин  адет  хьанвай  культурадин  центр
ачухуниз   талукьарнавай  шад   мярекат  кьиле
фена. И  вакъиадихъ   галаз  алакъалу  авуна
«Самурдин    зул»   лишандик  кваз  республи-
кадин  кьвед лагьай  фестивални  кьиле   тух-
вана, спортшколада  дзюдодай  райондин  тур-
нирни   кьиле  фена.

     Культурадин   макандиз  суварик  ахмиш
жезвай    инсанар  РД-дин  культурадин  лайих-
лу  работникар тир  Ямудин  Эгьмедханова,
стхаяр  тир Изам  ва  Гьамид  Улубековри  чи
халкьдин  милли  алатралди,  тамамарзавай
хуш  авазралди, «Гьунар»  ансамблдин  сими-
нин  пагьливанри  къаршиламишна.

   Культурадин  центрдин  I-  мертебада  чи
халкьарин  яратмишунар,  милли   парталар,
алатар, чи  этнокультурадин адетар  хуьниз   та-
лукьарнавай  выставкани   тешкилнавай.

   Районда  Россиядин  халкьарин  адет
хьанвай  культурадин  центр райондин  адми-
нистрациядин  кьилин  везифаяр    вахтуналди
тамамарзавай  Гьабибуллагь  Мурадалиева,
РД-дин   халкьарин  яратмишунрин  кIвалин
отделдин  начальник  Минажат  Мурадовади
ва  райондин   общественный  советдин  пред-
седатель Агъадаш  Нагъметуллаева  лент
атIуналди  ачухна.

  Гуьгъуьнлай  «Самурдин  зул»  лишандик
кваз   тухузвай  фестиваль   башламиш  хьана.
Ам  РД-дин  лайихлу  работник, МКУК-дин  куль-
турадин  отделдин  директор  Эседуллагь  Се-
лимова  ачухна ва  кьиле   тухвана. Тебрикдин
гаф  рахай  Гьабибуллагь  Мурадалиева рай-
ондин  культура  вилик   тухуник   лайихлу  пай
кутазвай ЦТКнР-дин  солистар   тир  Назиля
Саидалиевадив  ва  Билал  Эккендеровов,
Гъепцегьрин   библиотекадин  заведующий
Гьамид  Улубековав,  ЦТКнР-дин   МБУК-дин
директор  Рафик  Гьуьсейновов, Хужакъазмай-
рин  культурадин  центрдин  художественный
руководитель Муминат  Амахановадив, Ярагъ-

къазмайрин  хуьруьн  культурадин центрдин  ди-
ректор  Музлифат  Гьасанбековадив,  Буткъаз-
майрин  ва  Хужакъазмайрин  хуьрерин админи-
страцийрин   кьилер  тир  Рафик    Урдухановаг-
ни  Измир  Исабековав    МР-дин   администра-
циядин   Гьуьрметдин   грамотаяр   вахкана. Фе-
стиваль  тебрикай  Минажат  Мурадовади   рес-
публикадин  халкьарин  яратмишунрин  кIвалин
тIварунихъай   ихьтин   мярекатра  лап  хъсан-
диз   иштиракзавай ва  райондин   культура  ви-
лик  тухун   патал  зегьмет  чIугвазвай  ЦТКнР-
дин  отделдин  заведующий  Насир  Тайибоваз,
художественный  руководитель  Жавид  Гьуьсей-
новаз,  Советск  ва  Хъартаскъазмайрин  хуьре-
рин культурадин  центрайрин  художественный
руководителар  тир  Наима  Мурадовадиз  ва  На-
зани  Кьасумовадиз, Гъепцегьрин  культурадин
центрдин  директор  Касмудин  Меликоваз  ва
Р. Гьамзатован  тIварунихъ  галай  милли  биб-
лиотекадин  тIварунихъай  центрдал  алай   меж-
поселенческий  библиотекадин  отделдин  заве-
дующияр  тир Мерседес  Муслимовадиз  ва  Шага
Алискеровадиз,  Хужакъазмайрин  библиотека-
дин  заведующий  Бисерат  Тажибовадиз  Гьуьр-
метдин  грамотаяр  гана.

   Фестивалда  Магьарамдхуьруьн,  Рутул,
Агъул, Ахцегь,  Докъузпара, Хив, С. Стальский,
Табасаран, Къайтагъ, Хунзах  районрин, Дербент
ва  Кизляр   шегьеррин  коллективри  иштирак-
на. Атанвай  коллективри  авур  кьуьлер,  тама-
марай  манияр   районэгьлийри  еке  ашкъидал-
ди  кьабулна ва  гурлу  капар  ягъуналди    абуруз
къуват  гана. Республикадин  иштиракчийриз  кон-
курсант  лагьай  дипломар  ва  рикIел  аламукь-
дай   пишкешар  гана.

 Шадвилер  банкетдин  «Леки»   залда  яргъ-
алди  давам  хьана.

                                                 А. АЙДЕМИРОВА.
     Шикилра: суварин шадвилер кьиле физвай
                        залда.
            Р. ГЬАЖИЕВАН шикилар.

АЛАЙ  ЙИСАН I2-ноябрдиз
Гъепцегьрин  юкьван  школада
кьиле  фейи  «Йисан    малим  -
20I5»  конкурсдин  нетижаяр  кьу-
на. Конкурсда  райондин образо-
ваниедин  идарайрай  I4   малим-
ди    иштиракна. Абурукай  вад-
кьилин,  амайбурни I-  категория-
дин  малимар тир. Конкурс  тайи-
нарнавай   истемишунрихъ  галаз
кьадай  гьалара кьиле  тухвана.

Конкурс  УО-дин   райондин
методкабинетдин   заведующий
Исмаил  Пирмегьамедова  теб-
рикдин  гаф  рахуналди  ачухна.
Кьуд  этапдикай  ибарат  тир  кон-
курс  башламиш  хьана.

Кьиле  фейи вири  этапра
итиракчийри  чешнедин  тарсар
тухуналди  чпихъ  методикадин-
ни  теориядин  рекьяй  авай  гьа-
зурвилер, предметдай, педагоги-
кадай  ва  психологиядай авай
чирвилер,  пешедихъ  ва аялрихъ
галаз  хуьзвай алакъаяр  къалур-
на. И  кар  патал чара авунвай

класс-кабинет  аквадай  пособий-
ралди  тадаракламишнавай. Алай
вахтунин  компьютерный  техноло-
гияр,  интерактивный   доскаяр  иш-
лемишуни абурун  кIвалах  са  кьа-
дар  кьезиларзава. Къейд  авуна
кIанда, «Тарс-семинар», «Тарс-
къугъун», «Тарс –лекция», «Умуми
нетижа-тарс»  лишандик  кваз  тух-
вай  тарсари   чпин  гел   туна.

Вад  юкъуз  къизгъиндиз  кьиле
фейи  акъажунра  конкурсантри
чпин  карчивал,  зигьин,  алакьунар
ва устадвал  къалурна. Абур  вири
лайихлубур   тирдал  са  шакни ала-
чир, амма  гьар са  женгина вири-
далай  лайихлуди гъалиб жедай
адет  ава.

  И  сефердани    жюриди   ма-
лимрин  чирвилериз,  алакьунриз,
устадвилериз  вири  терефар  фи-
кирда  кьуна  къимет  гана. Нетижа-
да  вичин  предметдай  хъсан  чир-
вилер  къалурай урус  чIаланни   ли-
тературадин  малим  Закуева  Гюль-
мира  I-чкадиз (ЦIийихуьр), тарих-

дин  малим  Зарема  Маллаева
(Ярагъкъазмаяр)  ва  сифтегьан
классрин  малим  Лейла  Атлуха-
нова,  (Магьарамдхуьр I-нумра-
дин  школа)  2- чкайриз, биологи-
ядин  ва   тарихдин  малимар тир
Зульфия  Казимова  (Самур) На-
сият  Алиева  (Советск)  3- чкай-
риз  лайихлу  хьана.

  Инглис  чIалан   малим Су-
вар Пирмагьамедова  (Хужакъаз-
маяр), «Жегьил малим» номина-
циядай,  сифтегьан классрин ма-
лим  Саяхалум   Тажибова  (Къуй-
сун),  «Малим –тербиячи»  номи-
нациядай  ва  химиядин  малим
Якъут  Лачинова  (Гъепцегь),  «Ви-

ридалай  хъсан  эксперимента-
тор»  номинациядай  гъалиб хьа-
на. Абуруз  гьуьрметдин грамота-
яр,пул авай  конвертар  ва   багьа
пишкешар  гана.

 Эхирдай  УО-дин   руковод-
стводин ва   райондин   профсо-
юздин  тIварунихъай  РМК-дин
методист  Амина  Гьажиевади  и
конкурс  кьиле  тухун  патал  вири
шартIар    тешкилай  Гъепцегь-
рин  юкьван  школадин   коллек-
тивдиз  чухсагъул     малумарна.
Гъепцегьрин  юкьван  школадин
аялри  лагьай  манийри,  ашукь
Айдуна  тамамарай  авазри,  кон-
курсдин  иштиракчийри, малим-
ри авур кьуьлери  мярекат  мад-
ни  гурлу  авуна.

                    А. АЙДЕМИРОВА.

Шикилра: «Йисан малим-
2015» конкурсдин гъалибчияр.
Эрчlи патахъай  сад лагьайди- Г.
Закуева. Конкурсдин нетижаяр кьаз-
вай залда.

ТАГЬИРХУЬРУЬН къазмай-
рин   юкьван  школа
акьалтIарайла  Садыкьов  Русла-
нан  вилик   гележегдин  уьмуьр-
дин  рехъ  хкягъунин  месэла
акъвазна. Амма  фикирар яргъ-
алди  авун  герек  атанач. Ада
военный  партал  алукIун  ва
кIвалин,  хуьруьн,  уьлкведин  се-
кинвал  ва    саламатвал  хуьн
кьетIна. Буба  Садыкь  Жамие-
вич хцин  хкягъунал  рази  хьана.
Диде, Чахчарин  къазмайрин
юкьван  школадин  учительница
Минаят  Рамазановнадини вили-
кай  янач.

  Хизандин  разивал аваз
20I0- йисуз  Руслан  Садыкьович
Къенепатан  кьушунрин  Сара-
товдин  военный  институтдиз
рекье  гьатна. Къе  ам  5-  курсу-
нин    курсант я. Ада са  юкъузни
диде-бубадин  тапшуругъ
рикIелай  ракъур  тавуна  афе-
рин алаз  къуллугъзава  ва  пе-
шекарвилин    чирвилер къачуз-
ва. Гьа  и  кардин  гьакъиндай

ганвай  Гьуьрметдин  грамота-
ди   шагьидвал   ийизва. Ана
кхьенва:  «Аскервилин  вер-
дишвилер къачудайла  вичин
къуллугъдин  везифаяр  та-
мамарунив  намуслувилелди
эгечIунай, подразделение-
дин  общественный  уьмуь-
рда  активвилелди  ишти-
рак  авунай  ва  хсуси  чеш-
нелувиляй  ва  низамлувиляй
курсант САДЫКЬОВ  Руслан
Садыкьович Гьуьрметдин
грамотадалди  наградитза-
ва. 3656-войсковой  часту-
нин  командир, полковник
С.А. НИКОЛЕНКО».

 Руслан  Садыкьовича къе-
пака  институт  акьалтIарда. Ам
офицер  яз     вичин  пак  тир
буржи  тамамарунив   эгечIда.
Адахъ  сифте  нубатда  чандин
сагъвал, хкянавай четин  рекье
агалкьунар  хьун чи  мурад я.

                     Ф. ГЬАЖИЕВ.

 ШИКИЛДА:  Къенепатан
кьушунрин  Саратовдин воен-
ный   институтдин  5-  курсунин
студент Руслан Садыкьов.

ЧИ ВИЛ НЕЛ АЛА?

ЗУН   газетдиз  и чар   кхьи-
низ  Беларуссиядай  атай
мугьманри   чин  кьун  тавуна
лагьай  ихтилатри  мажбурна.
«Чаз   дагъустанвияр,-  суьгь-
бет  авунай  абурукай  сада,-
акьуллу, камаллу,  уьтквем  ва
дирибаш, чешне  къачуниз
лайихлу   инсанар яз  раиж
хьанвай. Амма  хуьрерал, куь-
чейрал  алай  гьал  акурла  чи
фикирар  дегиш  хьана. Чун
гатфариз  иниз  хкведа, белки
гьа  чIавуз…»

Заз  мугьманриз   хълагьдай
гаф  жагъанач. Чин  кьун  таву-
на   лагьай  гьахъ  гафуниз  ни-
вай вуч  лугьуз  жеда.

Куьн  садра  килига  дуьньяда
гьихьтин   дегишвилер  арадал
къвезватIа. Яргъал  тефин,  па-
тав  гвай  Чечнядиз  килиг. Шегь-
еррини, хуьрерини, рекьер-куь-
чейрини  нур   гузва. Бес чи вил
нел ала? Гьарда  вичин  кIвалин
вилик   пад, туьквен  алай  чка,
виликай  авахьна  физвай  хвал
михьна  кIандачни? ТахьайтIа
зилзибилдин   патахъай  гьами-
ша  къуншидихъ  галаз  къалда
хьун  хъсан  яз гьисабзавани? И
кар,  я  патай атай  мугьманрини
ийидач, я  президентрини.

  Михьивал  авачир  чкада  бе-
рекатни  тежедайди, чи  балайри
чна  лагьайвал  ваъ, чна  авур-
вал  ийидайди  садрани  рикIелай
ракъурна  кIандач.

«Михьивал  патал  женг
чIугвамир,  кул къачуна  кьацIай
чка   шуткук»,-  лагьанай  Ильфа

ва  Петрова. Эгер  гьа  и  мес-
лятдал чна  вирида  амал
авуртIа, я  къуншийри,    я  яр-
гъай  атай мугьманри  чакай
чIуру  фикир  ийидач.

                   Л. МЕТХАДОВ.
 Магьарамдхуьр.

    РЕДАКЦИЯДИН
           ПАТАЙ

Газет  кIелзавайди  се-
кинсуз   ийизвай  месэла   я
цIийиди  туш,  я  куьгьне
жедайди. Гьавиляй  и  месэ-
ладай  куь  фикирар  гьихь-
тинбур  ятIа,куьн  гьихь-
тин   шартIара  яшамиш
жезватIа, михьивал  гьикI
хуьзватIа  газетдиз  кхьин
гуьзлемишзава.

КЬИФЕР ЗИЯНЛУНИ Я, ХАТАЛУНИ
ЧИ райондин чуьллера гьар жуьредин кьифер

яшамиш жезва. Абурукай пуд жуьре: кlвалинбур,
чуьлдинбур ва тамун кьифер гзаф чкlанва. Абур вири
зиянкарар я. Багълара тарарин, уьзуьмлухрин тегь-
енгрин дерин дувулар къайдадикай хкудзава, жер-
гейрин арайрай тlекlвенар акъудзава, зулун магьсул-
рин диб хкудзава, иллаки люцернадин дувулар тер-
гзава. Кьифери чун яшамиш жезвай кlвалеризни гуз-
вай зиянар гзаф я. Кlвалерин фундаментрай, цла-
рай патар акъудунлай гъейри, азарарни чкlурзава.

Алимри тестикьарзавайвал, кьифер йис-йисан-
давай артух жезва. Са кьифрекай йисан къене ирид
несил арадал къвезва. Гьар сеферда 6-7 шараг
хазва. Абур тергдай серенжемар кьабулун чарасуз
я. И кар патални зегьерламишдай дарманрикай мен-
фят къачуна кlанда. Месела: Бактороденцид. И пре-

парат Россельхозцентрдин лабораторияда гьазур-
зава. Гьар са кьифрен тlеквендиз 8-10 твар дар-
ман вегьезва. 1 гектардиз 3-4 кг. Химический пре-
паратрик клерат дарман акатзава.

И дарманар квевай Магьарамдхуьруьн Россель-
хозцентрдай къачуз жеда.

Никlериз, багълариз дарманар вегьедалди ви-
лик хуьрерин администрацийрин кьилериз, чкадин
телевидениедай ва газетдай малуматар гана
кlанда.

Дарманрихъ галаз алакъалу жезвайбур 18 йи-
салай агъуз яшда авайбур тежен. Дарманар вегь-
езвайбурун хаталувал хуьн патал абурухъ галаз
кlвалах башламишдалди вилик инструктаж тухун
рикlелай алудмир.

                                              Ж. БЕЙБОЛАТОВА.

    ФУТБОЛ

 ФУТБОЛДАЙ   Дагъустандин
чемпионат  акуна-такуна, гьарай-
вургьай  галачиз секиндиз
акьалтIна. Гьеле  официальный
чемпионат  I936- йисуз  кьиле
фейи Дагъустандин  первенство-
да  цIи  анжах  кIуьд  командади,
турнир кьиле  физвайла  абуру-
кайни  кьве  команда-  алатай
йисан   призерар тир Магьарам-
дхуьруьн «Леки»  ва « Хасавюрт»
командаяр   хкечIайди  фикирда
кьуртIа,  цIи  кьиле  фейи  къугъ-
унриз  бажагьат чемпионат  лу-
гьуз  жеда.

   Гьар  гьикI  ятIани,  сезон
алатна. Дагъустандин  20I4-  йи-
сан  чемпионатдин  медалар  гьа-
тайбур  (вири  ирид командадин
арада) адалай  рази  яз амукь-
на. Амма  чемпионатдин  теш-
киллувилелайни, тешкилатчий-
рин  терефдарвилелайни, судь-
яйрин «карчивилелайни»  нара-
зибурни  тIимил  хьанач. Абуру-
кай  сад  Магьарамдхуьруьн
«Леки»  футболдин  клубдин
президент  Рафик  Агъамирзоев
я.

  -Рафик  Агъамирзоевич,
Куьн  Дагъустандин  чемпионди-
кай  вучиз  хкечIнатIа,  гележег-
да  Куь фикир  гьихьтинди  ятIа
куьрелди  суьгьбет  авунайтIа
кIанзавай. Ванер-сесер  ваъ,
къуй  гьакъикъат «Лекидин»  ба-
лельщикриз  гьихьтинди  ятIа
чир  хьурай.

   -Чун Дагъустандин  чемпио-
натдикай  гьахъсузвал  себеб яз
хкечIна. Чун  Дагъустандин  Кубок-
дин  полуфиналда  кьве  матчда
Хасавюртдин «Даймохкдин»  ви-
нел  гъалиб  хьана. Кьвед лагьай
матчдилай кьулухъ «Даймохкдин»
векилри чи  командадик  кваз  дис-
квалификация  авунвай  футбо-
лист  къугъвана  лагьана  нарази-
вал  малумарна. Бес  идан  гьакъ-
индай  матч  башламишдалди  чаз
лугьуз  жедачирни? Ваъ!  Им  гъа-
либвал  къазанмишдай  регьят
рехъ  яз  гьисабна. Чаз  техничес-
кий  кумукьун   гьисабна. Хасавюр-
твияр  лагьайтIа  финалдиз  акъ-
атна. Им  за  гьахъсузвал  яз  гьи-
сабзава. Къугъун   башламишдал-
ди за  судьяйривай  хабар  кьунай
эхир- дисквалификациядин  вахт
чIугунвай  футболистривай  и
къугъуна  иштирак  ийиз  жедани
ва я жедачни, абуру  анжах  къуь-
нер  чуькьвена. Эгер  судьяйриз
регламент  чизвачтIа, и  месэла
инспектордиз  талукь  туштIа,
чавай  вуч  истемишун я,  чак вуч
тахсирар кутун я.

Гьа   ихьтин  гьал  алатай  йи-
суз чун  «Судостроителдин»  ви-
нел  3:0  гьисабдалди  гъалиб  хьай-
илани арадал атана. Гьа  сефер-
дани  къугъун  куьтягь  хьайила
ахпа  чир  жезва: гуя  чи   патай
заявка  гун    тавунвай  кас  къугъ-
вана  ва  чун  кумукьайди яз гьи-

сабна.    Гьа  ихьтин  амалдал-
ди  чи  гъиляй  чемпионвални
акъудна.

  Республикада вилик-кьилик
квайбуру  арада  терефдарвал
тун   гьа  идалди  акьалтIзавач.

«Леки» пуд  сеферда  Дагъ-
устандин  чемпион  хьана. Амма
Дагъустандин футболдин  со-
юздивай  чаз  садра  кьванни са
туп  кьванни  пишкешиз  хьа-
нач. Чна  Дагъустанда  футбол
вилик  тухун  патал  неинки
къуватар, гьакI  миллионралди
пуларни  харжзава. Амма  гуь-
гьуьл  кьадай са  гаф кьванни
чи  адресдиз  чаз  садрани  ван
хьанач. Им Дагъустанда фут-
бол  вилик  тухуз  чалишмиш
жезвайбур   адавай къерех  ийиз
алахънавайди  хьиз аквазва.

  Къведай йисуз  чун  Дагъу-
стандин  чемпионатда   къугъ-
вадач. Ийизвай  кьван     кьуь-
руькри бизарнава. Идалай  3-
дивизиондин  первенствода
иштиракайтIа  хъсанни  я, ин-
тереснини.

  Рафик  Агъамирзоевичан
гафарал  алава хъувун  герек
къвезвач. Дагъустандин чемпи-
онат,  гьакI  кубок  патал  акъа-
жунар  гьикI  кьиле  физватIа
футболдал  рикI  алайбуруз
хъсандиз  аквазва. Заз  чиз  20I4-
йисан чемпионатда  анжах  9
командади  иштиракун,  абуру-
кайни  2 команда  хкечI  хъувун
терефдарвилин  нетижа я.

                         Ф.ГЬАЖИЕВ.

   «22  мая 2012 г.  следователем
315  военного  следственного  отде-
ла  СК  России  Южного  военного
округа  было   возбуждено  уголов-
ное  дело по  признакам  преступле-
ния,  предусмотренного ч. 5 ст. 264
УКРФ, в  отношении  военнослужа-
щего  Службы в г.Дербент «В».

  21  апреля 2012 г. военнослу-
жащий «В»,  управляя  технически
исправным  автомобилем  «Ниссан-
Скайлайн»  с государственным   ре-
гистрационным  знаком Н345КН 26
RUS, двигаясь по  автомобильной
дороге «Кавказ»  в сторону г. Дер-
бента, на  921  км  указанной  авто-
мобильной  дороги не  выполнил
требования  пунктов  1.5, 10.1,11.1 и
8.1  Правил  дорожного движения
РФ,  предписывающих при  движе-
нии  на  транспортном  средстве ве-
сти  транспортное  средство со  ско-
ростью, обеспечивающей  постоян-
ный  контроль  за  движением  авто-
мобиля,  а при  возникновении  опас-
ности  для  движения, которую  во-
дитель  в  состоянии  обнаружить,-
принять меры  к  снижению  скорос-
ти  вплоть  до остановки  автомоби-
ля.При  этом,не  справившись  с  уп-
равлением  автомобилем, военнос-
лужащий  «В»  допустил  столкнове-
ние  с  автомобилем  ВАЗ-215  госу-
дарственный  регистрационный
знак Р765ТХ 05 RUS.

  В  результате  данного дорож-
но-транспортного   происшествия
находившимся в автомобиле ВАЗ-
2115  водителю «М»,  и  пассажирке
«К»  были  причинены телесные по-
вреждения,  от которых  она  скон-
чалась.

  10  июля 2014 г.   приговором
Махачкалинского   горнизонного  во-
енного  суда  военнослужащий  «В»
признан  виновным  в нарушении
им,  как  лицом,  управляющим  ав-
томобилем, правил  дорожного   дви-
жения,  повлекшем  по  неосторож-
ности  смерть  двух  человек, то  есть
в совершении  преступления,  пре-
дусмотренного  ч. 5 ст.264 УК РФ, и
назначил ему  наказание  в виде ли-
шения  свободы  сроком  на  6
(шесть)  лет  с  отбыванием  в  коло-
нии-  поселении,  с лишением  пра-
ва  управлять  транспортным  сред-
ством  на  срок  3  ( три)  года»

     «315  военная  прокуратура
                               гарнизона».

     ВОЕННЫЙ
   ПРОКУРОР
ИНФОРМИРУЕТ

Всемирный день  борьбы
             со СПИД-ом
 1-го декабря, каждый год на

всей планете отмечается Всемир-
ный день борьбы со СПИДом.

  ВИЧ – это вирус иммунодефи-
цита человека – антропонозное ви-
русное заболевание.

   ВИЧ был открыт в 1983 году в
результате исследования этиологии
СПИД.

  ВИЧ - инфекция передается от
человека к человеку преимуще-
ственно половым путем или через
инъекционное введение наркоти-
ков, также передается ВИЧ от инфи-
цированной матери ребенку (во вре-
мя родов или при грудном вскарм-
ливании), можно заразиться при
переливании зараженной донорс-
кой крови, использовании несте-
рильного медицинского инструмен-
та, нанесении татуировок, исполь-
зовании инфицированных бритвен-
ных, маникюрных приборов, чужой
зубной щетки.

  Для предупреждения зараже-
ния детей, беременные подлежат
обязательному обследованию на
ВИЧ.

   Бытовым путем заражение не
происходит. ВИЧ практически мо-
ментально погибает при температу-
ре выше 56 градусов Цельсия.

   ВИЧ является нестойким вне
среды организма, при высыхании

крови он погибает. Однако при внут-
ривенных инъекциях вероятность
передачи вируса очень велика – до
95%.

   В мире на сегодняшний мо-
мент уже зарегистрировано более
60 миллионов человек, а в России
более 600 тысяч человек. В Респуб-
лике Дагестан на 100 тысяч чело-
век – 44 ВИЧ инфицированных.
Основной причиной распростране-
ния этой смертельной болезни яв-
ляется наркомания.

  До настоящего времени чело-
вечество еще не создало вакцину
против СПИДа и это заболевание
остается неизлечимым.

  Во всех руководящих докумен-
тах в области противодействия рас-
пространению ВИЧ – инфекции при-
оритет отдан мероприятиям инфор-
мационно-профилактической на-
правленности среди различных
групп населения.

 Помните, что излечить ВИЧ-ин-
фекцию нельзя, но при соблюдении
всех мер его профилактики можно
избежать этого опасного заболева-
ния.

                        С. АЛИХАНОВА,
           врач-педиатр Самурской
врачебной   амбулатории  ГБУ
РД «Магарамкентская  «ЦРБ».

Прокуратурой района проведе-
на проверка по коллективному об-
ращению учителей УКП при МКОУ
«Капир-Казмалярская СОШ». 

В ходе проверки в названном
учреждении выявлены нарушения
требований трудового законода-
тельства.

В частности, в учреждении не-
своевременно выплачивалась за-
работная плата.

На момент проверки задол-
женность по зарплате работникам
учреждения составляла 147 971
руб.

В целях устранения выявлен-
ных нарушений закона в адрес
главы администрации района – уч-

редителя образовательного уч-
реждения, внесено представле-
ние. По результатам рассмотрения
представления задолженность по
заработной плате ликвидирована.

Кроме того, прокуратурой рай-
она в отношении директора МКОУ
«Капир-Казмалярская СОШ» воз-
буждено дело об административ-
ном правонарушении по ч. 1 ст. 5.
27 КоАП РФ (нарушение законода-
тельства о труде и об охране тру-
да), по результатам рассмотрения
которого ему назначен админист-
ративный штраф.  

               М. КАЗИАХМЕДОВ,
                 и.о. прокурора района,

   старший советник юстиции.

  Принятыми мерами прокуратурой
          Магарамкентского района
обеспечена выплата заработной
платы работникам вечерней школы

С П О Р Т

ВОЛЕЙБОЛДАЙ  ПЕРВЕНСТВО
 АЛАЙ  ЙИСАН  2-3-ноябрдиз

райцентрдал алай  кьилин  спорт-
школада  волейболдай  Дагъус-
тандин  первенство  кьиле  фена.
Къейд  авуна  кIанда,  спортдин
и  жуьредай  первенство чи  рай-
онда  сад лагьай сефер  яз  кьи-
ле   тухвана. Районда  ихьтин  мя-
рекат  кьиле  тухун  муниципаль-
ный  райондин  кьилин, райондин
УО-дин   начальникдин  къайгъу-
дарвилин  нетижа  хьана.

  Первенствода   республика-
дин  районрай,шегьеррай, кIуьд
командади  иштиракна. Аниз гьакI
волейболдал  рикI  алай  гзаф
мугьманарни атанвай. Къизгъин-
диз  кьиле  фейи  акъажунра  чпин
алакьунар, хъсан  гьазурвилер,
техникадин  къайдаяр  къалурай
кьуд команда  финалдиз  акъат-
на.

 20I3- йисуз  кьиле  фейи
Дагъустандин  первенствода   во-
лейболдай  кьилин   тренер Эсе-
дуллагь  Муртазаеван  гъилик
гьазурвилер  къачузвай  рушарин
командади  райондин    тарихда
сифте  яз  3-чка  кьунай. Им,  дугъ-

риданни, дамахдай  кар  хьанай.
Амма, гьайиф  хьи,  и  сеферда
первенство  кьиле   фидайла  чи
командадивай  гьа   агалкьун  тик-
рар  хъийиз  хьанач.  Абур  финал-
диз  акъатнач.

Финалдиз  Махачкъала  ва
Каспийск  шегьеррин, Хунзах  ва
Казбек  районрин  командаяр
акъатна.

Финалда I-чка  патал  Кас-
пийск  шегьердин ва  Казбек
райондин  командаяр  къугъвана.
2:0  гьисабдалди  гъалиб хьайи
Каспийск шегьердин команда
Дагъустандин      чемпион
тIварцIиз   лайихлу   хьана.

  Гъалиб  хьайибуруз  ва  при-
зерриз   образованиедин  ва
илимдин   министерстводин
тIварунихъай  кубокар,  медалар,
Гьуьрметдин  грамотаяр  ва   му-
ниципальный  райондин  кьили
тайинарнавай  пулунин  пишке-
шар  гана.

                      А. АЙДЕМИРОВА.

3- декабря 2014 года,
в 10 часов в селении Ма-
гарамкент на улице Маго-
медова  6 состоится ме-
роприятие по уточнению
границ садовых участков.
Кадастровый инженер
Баркаев Магомедгабиб Су-
лейманович, (кадастровый
номер 05:10:000001) про-
сит явиться Хидирова Иса-
бега для согласования гра-
ниц садовых участков.

                         МФЦ.

Магьарамдхуьруьн 1-
нумрадин юкьван школа
акьалтlарайдан гьакъиндай
2009- йисуз Курбалиев Абу-
кар Ямудиновичаз гайи 05-
АЛ-0091734- нумрадин ат-
тестат квахьуниз килигна
къуватда амачирди яз
гьисабин.

ВНИМАНИЕ


